
1. ՀՀ ֆինանսների նախարարություն
	18.12.2023թ.

	
	01/26/24840-2023

	[bookmark: _Hlk124934046]Ուսումնասիրելով Ձեր 06/12/2023թ. թիվ ԳՍ//37504-2023 գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
1. Նախագծի 1-ին կետի 1-ին ենթակետով առաջարկվում է թույլատրել «էնջինիրինգ» ՓԲԸ-ի հետ 01/07/2022թ. կնքված N ԵՔ-ԲՄԱՇՁԲ-22/75 գնման պայմանագրում կատարել աշխատանքների ծավալների ավելացում:  
Նախագծի ընդունումը հիմնավորող փաստաթղթի համաձայն՝ ավելացվող աշխատանքների ծավալը կազմում է պայմանագրի ընդհանուր գնի մոտ 15 տոկոսը, իսկ ծավալների ավելացման անհրաժեշտությունը պայմանավորված է այն հանգամանքով, որ նախագծային փաստաթղթերով նախատեսված չեն եղել հակահրդեհային ազդանշանային համակարգն ամբողջությամբ, ներքին և արտաքին հարդարման աշխատանքներն ամբողջ ծավալով, թերի է նախագծվել շենքի եզրասալվածքը, ջեռուցման և օդափոխության մոնտաժման աշխատանքներն ու նյութերը, սանհանգույցների սարքավորումներն ու նյութերը:
Այս կապակցությամբ հայտնում ենք, որ ՀՀ կառավարության 04/05/2017թ. թիվ 526-Ն որոշմամբ հաստատված կարգի /այսուհետ՝ կարգ/ 33-րդ կետի 33-րդ կետի 11-րդ և 14-րդ ենթակետերի համաձայն շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը և փորձաքննություն իրականացրած անձը պատվիրատուին վճարում են տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`
ա. շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,
բ. կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին:
Ելնելով վերոնշյալից՝ գտնում ենք, որ նախագծային աշխատանքների և փորձաքննության ծառայությունների գնման պայմանագրերով նախատեսված հիմքերի առկայության դեպքում անհրաժեշտ է նախագծող և փորձաքննություն  իրականացնող ընկերությունների նկատմամբ կիրառել դրանցով նախատեսված պատասխանատվության միջոցներ:
		2. Ինչ վերաբերում է նախագծի 1-ին կետի 2-րդ ենթակետով առաջարկվող՝ պայմանագրով նախատեսված աշխատանքների կատարման վերջնաժամկետի երկարաձգմանը, ապա հայտնում ենք, որ եթե այն վերաբերում է ավելացվող աշխատանքներին, ապա առաջարկություններ չունենք: Հակառակ դեպքում առաջարկում ենք հանել պայմանագրի ժամկետի երկարաձգմանը վերաբերող կարգավորումները՝ առաջնորդվելով պայմանագրի 3.1.2 կետով, համաձայն որի պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքի կատարման նոր ժամկետ և պահանջել կապալառուից վճարելու պայմանագրի 6.2 կետով նախատեսված տույժը: 
Միաժամանակ առաջարկում ենք նախագծի նախաբանում հղում կատարել կարգի միայն 57-րդ կետին, իսկ 1-ին կետի 1-ին ենթակետում նշել աշխատանքների ավելացվող ծավալի չափը:	





	Ընդունվել է, նախագիծը լրամշակվել է:


	
2. ՀՀ արդարադատության նախարարության
	
	01.02.2024թ.

	
	
	N/27.0.01/3879-2024

	«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է թույլատրել Երևանի քաղաքապետարանին Երևան քաղաքի Մալաթիա-Սեբաստիա վարչական շրջանի հ.95 մանկապարտեզի հիմնանորոգման աշխատանքների ձեռքբերման նպատակով Երևանի քաղաքապետարանի և «Էնջինիրինգ» ՓԲ ընկերության միջև 2022 թվականի հուլիսի 1-ին կնքված կապալային աշխատանքների կատարման N «ԵՔ-ԲՄԱՇՁԲ-22/75» ծածկագրով գնման պայմանագրում (այսուհետ՝ Պայմանագիր) կատարել Պայմանագրով նախատեսված աշխատանքների ծավալների ավելացում և նշված լրացուցիչ ծավալի աշխատանքների կատարմամբ պայմանավորված Պայմանագրով նախատեսված աշխատանքների կատարման վերջնաժամկետը երկարաձգել մինչև 90 օրացույցային օրով՝ սույն որոշումն ուժի մեջ մտնելու օրվանից սկսած՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 56-րդ կետի 2-րդ և 4-րդ ենթակետերի պահանջները:
Նախագծի նախաբանում որպես հիմք նշված է Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57-րդ կետի պահանջը, որի համաձայն՝ Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը:
Այս առումով հարկ ենք համարում նշել հետևյալը.
Որոշման N 1 հավելվածի 56-րդ կետի 2-րդ և 4-րդ ենթակետերի համաձայն՝ 
«56. Արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական են համարվում հետևյալ փոփոխությունները` (…)    
2) պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ սույն կարգի 23-րդ կետի 4-րդ ենթակետով հաստատված ցանկում ներառված գնումների: Պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում.
4) պայմանագրով, ներառյալ փուլային ձևով նախատեսված ապրանքների մատակարարման, աշխատանքների կատարման կամ ծառայությունների մատուցման համար սահմանված ժամկետը մեկ անգամ` մինչև երեսուն օրացուցային օրվանից ավելի ժամկետով երկարաձգելը, բայց ոչ ավելի, քան պայմանագրով սահմանված ժամկետն է, բացառությամբ պետական գաղտնիք պարունակող` ռազմական կարիքների բավարարման նպատակով, արտադրանքի նոր տեսակների հեռանկարային մշակման, գիտահետազոտական և փորձակոնստրուկտորական աշխատանքների գնումների դեպքերի: Ընդ որում, սույն ենթակետում նախատեսված ժամկետը կարող է երկարաձգվել՝ մինչև պայմանագրով ի սկզբանե սահմանված ժամկետը լրանալը` պայմանագրի կողմի առաջարկության առկայության դեպքում, պայմանով, որ պատվիրատուի մոտ չի վերացել գնման առարկայի օգտագործման պահանջը, իսկ առաջարկությունը ներկայացվել է ոչ ուշ, քան պայմանագրով ի սկզբանե սահմանված ժամկետը լրանալուց առնվազն 7 օրացուցային օր առաջ. (…)»:
	Հարկ է նշել նաև, որ Որոշման N 1 հավելվածի 57.1-ին կետով սահմանված է, որ «Յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:»:
Վերը նշված իրավակարգավորումների համատեքստում առաջարկում ենք Նախագծի նախաբանում որպես իրավական հիմք հղում կատարել նաև Որոշման N 1 հավելվածի           57.1-ին կետին:
Միաժամանակ, գտնում ենք, որ Նախագծով առաջարկվող կարգավորումները կարող են խնդրահարույց լինել հետևյալ առումներով.
Նախագծին կից ներկայացված հիմնավորման (այսուհետ՝ Հիմնավորում) 1-ին կետի համաձայն՝ «Երևան քաղաքի Մալաթիա-Սեբաստիա վարչական շրջանի հ․95 մանկապարտեզի հիմնանորոգման աշխատանքների ձեռքբերման նպատակով՝ Երևանի քաղաքապետարանի և «Էնջինիրինգ» ՓԲ ընկերության միջև 2022 թվականի հուլիսի 1-ին կնքված կապալային աշխատանքների կատարման N «ԵՔ-ԲՄԱՇՁԲ-22/75» ծածկագրով գնման ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է ծավալաթերթ-նախահաշիվը, որում սահմանված ծավալաթերթ-նախահաշվով Երևանի քաղաքի Մալաթիա-Սեբաստիա վարչական շրջանի հ․95 մանկապարտեզում նախատեսված չեն եղել հակահրդեհային ազդանշանային համակարգն ամբողջությամբ, ներքին և արտաքին հարդարման աշխատանքները նախատեսված չեն եղել ամբողջ ծավալով, թերի է նախագծվել շենքի եզրասալվածքը, ջեռուցման և օդափոխության մոնտաժման աշխատանքներն ու նյութերը, սանհանգույցների սարքավորումներն ու նյութերը:
Սույն թվականի հուլիսի 24-ին Երևանի քաղաքապետարանի և «Էնջինիրինգ» ՓԲ ընկերության միջև 2022 թվականի հուլիսի 1-ին կնքված կապալային աշխատանքների կատարման N «ԵՔ-ԲՄԱՇՁԲ-22/75» ծածկագրով գնման պայմանագրի ժամկետը ավարտվել է և ընկերության կողմից սահմանված ժամկետում չի ներկայացվել 10 տոկոսի շրջանակում պայմանագրային գումարի ավելացման դիմում:
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57-րդ կետը և այն հանգամանքը, որ Երևան քաղաքի «Մալաթիա-Սեբաստիա վարչական շրջանի հ․95 մանկապարտեզի հիմնանորոգման աշխատանքների ձեռքբերման նպատակով՝ Երևանի քաղաքապետարանի և «Էնջինիրինգ» ՓԲ ընկերության միջև 2022 թվականի հուլիսի 1-ին կնքված կապալային աշխատանքների կատարման N «ԵՔ-ԲՄԱՇՁԲ-22/75» ծածկագրով գնման պայմանագրում, ծավալաթերթ-նախահաշվի թիվ 1 Հավելվածի «հարդարման աշխատանքներ» բաժնի որոշ աշխատանքներ նախատեսված չեն եղել, ուստի նախագծով առաջարկվում է թույլատրել Երևանի քաղաքապետարանին՝ Երևան քաղաքի Մալաթիա-Սեբաստիա վարչական շրջանի հ․95 մանկապարտեզի հիմնանորոգման աշխատանքների գնման պայմանագրում կատարել փոփոխություն:»:
 Այսինքն, Հիմնավորման համաձայն՝ գնման ընթացակարգի հաղթող ճանաչված մասնակցի կողմից ներկայացված ծավալաթերթ-նախահաշվում որոշ աշխատանքներ նախատեսված չեն եղել, ինչպես նաև թերի են նախագծվել և իրականացվել, որի արդյունքում Պայմանագրով նախատեսված ժամկետում ամբողջ ծավալով չեն իրականացվել մանկապարտեզի հիմնանորոգման աշխատանքները: 
Հիմնավորմամբ նշվածի կապակցությամբ անհրաժեշտ է նկատի ունենալ Որոշման 
N 1 հավելվածի 33-րդ կետի 9-րդ ենթակետի կարգավորումը, համաձայն որի  պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցման դեպքերի:
	Բացի այդ, Նախագծի նախաբանում հղում է կատարված N 1 հավելվածի 57-րդ կետին, այն է՝ Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը, մինչդեռ, ինչպես արդեն նշեցինք, Հիմնավորման բովանդակությունից պարզվում է, որ Պայմանագրում առաջարկվող փոփոխությունների կատարման անհրաժեշտությունը պայմանավորված է Պայմանագրի կողմ հանդիսացող Կապալառուի կողմից Պայմանագրի գործողության ժամկետում որոշ աշխատանքների թերի նախագծման և իրականացման փաստով:  
	Վերը նշված բոլոր փաստերի և իրավակարգավորումների բովանդակային վերլուծության արդյունքում գտնում ենք, որ Նախագծով առաջարկվող կարգավորումները խնդրահարույց են և լրացուցիչ հիմնավորման կարիք ունեն: 

	Չի ընդունվել:
     Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածը նոր 57.1-ին կետով լրացվել է Հայաստանի Հանրապետության կառավարության 2022 թվականի հոկտեմբերի 13-ի N 1593-Ն որոշմամբ (այսուհետ՝ Որոշում), որն ուժի մեջ է մտել 2022 թվականի նոյեմբերի 2-ից:
     Նույն Որոշման 3-րդ կետով նախատեսվել է, որ նույն որոշման պահանջները չեն տարածվում մինչև նույն որոշումն ուժի մեջ մտնելը սկսած և դեռևս չավարտված գնման գործընթացների, ինչպես նաև կնքված և գործող պայմանագրերի վրա:
     Այս առումով հայտնում ենք, որ ներկայացված Նախագծից պարզ է դառնում, որ Երևանի քաղաքապետարանի և «Էնջինիրինգ» ՓԲ ընկերության միջև պայմանագիրը կնքվել է 2022 թվականի հուլիսի 1-ին, ուստի Նախագծի նախաբանում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57.1-ին կետին հղում կատարել հնարավոր չէ, քանի որ տվյալ դեպքում Որոշման պահանջների, այդ թվում՝ 57.1-ին կետի կիրառման, գործողությունը չի կարող տարածվել մինչև Որոշման ուժի մեջ մտնելը կնքված և գործող պայմանագրերի վրա:
     Հայտնում ենք նաև, որ Նախագծում միայն Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57-րդ կետին հղում կատարվել է Հայաստանի Հանրապետության ֆինանսների նախարարության դիտարկման հիման վրա:
Ինչ վերաբերվում է եզրակացության մեջ նշված Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 9-րդ ենթակետին՝ հայտնում ենք, որ այն Նախագծով առաջարկվող կարգավորումներին չի առնչվում, քանի որ դրանով սահմանվում է, որ պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ օրենսդրությամբ նախատեսված դեպքերի, մինչդեռ տվյալ դեպքում կողմերի փոխադարձ համաձայնությամբ պայմանագրի փոփոխման կամ լուծման դեպք առկա չէ:
Այս առումով նկատի ունենալով վերոգրյալը՝ հայտնում ենք, որ եզրակացությամբ նշված դիտարկումները ընդունելի չեն, քանի որ դրանք չեն համապատասխանում Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ նախատեսված կարգավորումների պահանջներին:
Տվյալ պարագայում հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57-րդ կետի պահանջները՝ Նախագծով նախատեսվում է հայցել Կառավարության թույլտվությունը՝ թույլատրելու Երևանի քաղաքապետարանին քննարկվող պայմանագրում կատարելու Նախագծով առաջարկվող փոփոխությունները:
Հայտնում ենք նաև, որ Հայաստանի Հանրապետության կառավարության թույլտվությամբ Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57-րդ կետի կիրառմամբ՝ գնման պայմանագրերում համանման դեպքերով բազմիցս կատարվել են համանման փոփոխություններ:
      Միաժամանակ տեղեկացնում ենք, որ Նախագծի 1-ին կետը խմբագրվել է՝ 2-րդ ենթակետը հանվել է:



	
3. ՀՀ Վարչապետի աշխատակազմի իրավաբանական վարչություն
	
№ 02/16.5/11172-2024

	
1. Նախագծի նախաբանում որպես լիազորող նորմ ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 57-րդ կետին կատարված հղումը հիմնավորված չէ, հաշվի առնելով նախագծին կից ներկայացված տեղեկանք-հիմնավորման մեջ նշված պարզաբանումները:
2. Բացի այդ ներկայացված նախագծով նախատեսվում է գնման պայմանագրի ժամկետը երկարաձգել, մինչդեռ նախագծին կից ներկայացված տեղեկանք-հիմնավորման համաձայն գնման պայմանագրի ժամկետն ավարտվել է և ընկերության կողմից սահմանված ժամկետում չի ներկայացվել 10 տոկոսի շրջանակում պայմանագրի ավելացման դիմում: Այս պարագայում խնդրահարույց է  պայմանագրի ժամկետի երկարաձգումը, քանի որ պայմանագրային իրավահարաբերություններն արդեն ավարտված են:


	Չի ընդունվել:
 
Պայմանագիրն ուժի մեջ է մտնում կողմերի ստորագրման պահից և գործում է մինչև կողմերի պայմանագրով ստանձնած պարտավորությունների ողջ ծավալով կատարումը: Վերոգրյալ կարգավորումից պարզ է դառնում, որ պայմանագրի գործողության ժամկետը սահմանված է մինչև կողմերի պայմանագրով ստանձնած պարտավորությունների ողջ ծավալով կատարումը: Ինչ վերաբերվում է Նախագծում նշված ժամկետի երկարաձգմանը՝ հայտնում ենք, որ Նախագծով առաջարկվող կարգավորումները վերաբերվում են պայմանագրով նախատեսված աշխատանքների կատարման վերջնաժամկետի երկարաձգմանը, ինչը նույնական չէ պայմանագրի գործողության ժամկետի հետ, քանի որ պայմանագրի շրջանակներում պայմանագրային իրավահարաբերությունները ավարտված չեն:
Միևնույն ժամանակ, հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57-րդ կետի պահանջները, համաձայն որոնց՝ Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը՝ Նախագծով առաջարկվում է թույլատրել Երևանի քաղաքապետարանին գնման պայմանագրում կատարել փոփոխություններ՝ չկիրառելով Կարգի 56-րդ կետի համապատասխան ենթակետերի պահանջները:
Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57-րդ կետի կիրառելիության վերաբերյալ հայտնում ենք, որ գնումների պաշտոնական տեղեկագրում հրապարակված՝ ՀՀ ֆինանսների նախարարի 17/04/2023 թվականի N 1 պաշտոնական պարզաբանման համաձայն՝
պայմանագրում կատարվելիք այն փոփոխությունը, որի արդյունքում նախատեսվում է փոխել ՀՀ կառավարության 04/05/2017թ. թիվ 526-Ն որոշմամբ հաստատված կարգով (այսուհետ՝ կարգ) սահմանված պայմանագրի հիմնական պայման կամ փոփոխություն կատարելը սահմանափակված է կարգի 56-րդ կետով, պատվիրատուն դրանք կարող է իրականացնել ՀՀ կառավարության առանձին որոշմամբ թույլտվությունը ստանալու դեպքում:
Սույն դեպքում պետք է նկատի ունենալ նաև, որ եթե  ապրանքների, աշխատանքների և ծառայությունների գնման գործընթացները սկսվել կամ դրանց արդյունքում պայմանագրերը կնքվել են.
 - մինչև 02/11/2022թ., ապա կնքված պայմանագրերում ինչպես կարգի 56-րդ կետով սահմանափակված, այնպես էլ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումն ընդունվում է հիմք ընդունելով կարգի 57-րդ կետը. - 02/11/2022թ.-ից սկսված, ապա կնքված պայմանագրերում կարգի 56-րդ կետով սահմանափակված փոփոխություններ կատարելու թույլտվություն տալու մասին ՀՀ կառավարության առանձին որոշումն ընդունվում է հիմք ընդունելով կարգի 57.1 կետը, իսկ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումը՝ կարգի 57-րդ կետը:
Միևնույն ժամանակ Նախագծին կից ներկայացված հիմնավորումը խմբագրվել է և հստակեցվել՝ հստակ նշելով Պայմանագրով նախատեսված  աշխատանքների  կատարման    ժամկետն ավարտված լինելու մասին:







